
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ  ՆԱԽԱՐԱՐՈՒԹՅԱՆ «ԵՐԵՎԱՆԻ ԲԵՆԻԱՄԻՆ ԺԱՄԿՈՉՅԱՆԻ  ԱՆՎԱՆ Հ. 119 ԱՎԱԳ ԴՊՐՈՑ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱՆՎԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՄԱՅԻՍԻ 6-Ի N 575-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

	Հիմք ընդունելով «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ մասի «բ» կետը, «Նորմատիվ իրավական ակտերի մասին» օրենքի 33-րդ և 34-րդ հոդվածները՝  Հայաստանի Հանրապետության կառավարությունը որոշում է.

1. Հայաստանի Հանրապետության կրթության, գիտության, մշակույթի և սպորտի  նախարարության «Երևանի Բենիամին Ժամկոչյանի  անվան հ. 119 ավագ դպրոց»  պետական ոչ առևտրային կազմակերպությունը (պետական գրանցման համարը՝ 278.210.03344) վերանվանել Հայաստանի Հանրապետության կրթության, գիտության, մշակույթի և սպորտի  նախարարության «Երևանի Բենիամին Ժամկոչյանի  անվան վարժարան» պետական ոչ առևտրային կազմակերպություն:
2.  Հայաստանի Հանրապետության կրթության, գիտության, մշակույթի և սպորտի   նախարարին՝ սույն որոշումն ուժի մեջ մտնելուց հետո  մեկամսյա ժամկետում ապահովել  Հայաստանի Հանրապետության կրթության, գիտության, մշակույթի և սպորտի  նախարարության «Երևանի Բենիամին Ժամկոչյանի  անվան վարժարան»  պետական ոչ առևտրային կազմակերպության կանոնադրությունում սույն որոշումից բխող փոփոխությունների կատարումը և օրենսդրությամբ սահմանված  կարգով պետական գրանցումը:
3. Հայաստանի Հանրապետության կառավարության 2010 թվականի մայիսի 6-ի  «Ավագ և հիմնական  դպրոցների  ցանկը  հաստատելու  մասին» N 575-Ն որոշման հավելվածի  «Ավագ և հիմնական դպրոցներ» ցանկի  «Երևանի»  բաժնի ցանկի 7-րդ կետում  «Բ. Ժամկոչյանի անվան N 119 ավագ դպրոց» բառերը փոխարինել  «Հայաստանի Հանրապետության կրթության, գիտության, մշակույթի և սպորտի  նախարարության «Երևանի Բենիամին Ժամկոչյանի  անվան վարժարան» բառերով:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

